
	సీ.	
కరిగండు పులిగొంగ కఱకుమీసలబంటు

               సయ్యాటములమారి చట్టుగుండె

కొఱవిచూపులబూచి కుప్పిగంతులదిట్ట

               యడవులరాకాశి పిడుగుతునుక

జల్లితోకబెడంగు పిల్లులబూతంబు

               గనగచ్చికపిసాళి గబ్బిమెకము

ఉరుకులగండుకక్కెర పొంచులాడు గుం

               పులమారి జముకోఱ పులుఁగుచూడు



	 







	తే.	
ఱక్కెస గుబాటుకాఁడు పేరుక్కుతునియ

యనుచు నామమ్ము లిడి పెంచినట్టి జాగి

లముల గొలుసుల నిడికొని తమక మడర

నరుగుదెంచిరి యెఱుకు లయ్యధిపుకడకు.

	ఉ.	
భూతలనాథుఁ జేరి జయపూర్వకశబ్దము లుచ్చరించుచున్

జేతులు సాచి మ్రొక్కి పెడసె య్యిడి ముందట నిల్చి సామి మీ

తాతలు తండ్రులున్ గరుణ దప్పక సాకిరి మామసళ్ల, మే

మీతరువాత దేవరయె యేలికగా సుకముంటి మెంతయున్.



	 70







	క.	
ఓడక మీపాదమ్ముల

నీడలఁ జరియించు మమ్ము నీసొ మ్మనుచున్

జూడుము మాకొలఁదుల కిక

నీడగు పని యాజ్ఞ సేయు మెంతయుఁ గరుణన్.

	చ.	
అనవుడు నా నృపాలుఁడు దయామతి వారల నాదరించి గ్ర

క్కున విడియం బొసంగి పటుఘోటకరాజము లీల నెక్కి త

క్కినబహువీరమంత్రిహితకింకరవర్గము సుట్టిరా, వెసన్

జనియె తరక్షభల్లకిటిసైరిభఘోరవనాంతభూమికిన్.

	సీ.	
వడిఁబన్నిదముఁ జేసి పొడవైన పొదరిండ్లఁ

               దొడరి యావలఁ బడ దుముకువారు

రంపటిల్లెడు మల్లరంపుగిత్తలవోలె

               నెడనెడ వడిబొబ్బ లిడెడివారు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 19 మార్చి 2023న 05:43కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

